
14.  6386  - Proposition de modifi-
cation du chapitre 9 du Titre V «Pro-
cédures et dispositions particulières» 
du Règlement de la Chambre des Dé-
putés
et
6429  - Proposition de modification 
du chapitre 2 du Titre III «Des ques-
tions, des motions, des résolutions, 
des interpellations et des débats» du 
Règlement de la Chambre des Dépu-
tés
Rapports de la Commission du Règlement

yw  M. Gast Gibéryen (ADR), rapporteur.- 
Merci, Här President. Léif Kolleeginnen a Kol-
leegen, d’Reglementskommissioun proposéiert 
Iech haut, zwou Ännerungen an eisem Re-
glement virzehuelen, zwou Ännerungen, déi op 
eng Initiativ vun der Presidentekonferenz era-
gereecht gi sinn, déi mer an der Kommissioun 
diskutéiert hunn an elo hei zum Vote virleeën.
Déi éischt Ännerung, déi betrëfft am Fong 
d’Konte vum Médiateur. Mir hunn an eisem Re-
glement eng Prozedur festgeschriwwen, wéi 
d’Konte vun der Cour des Comptes kontrol-
léiert ginn. Dem Médiateur seng Konten hate 
bis elo nach keng Prozedur, wat d’Kontroll ube-
laangt. A mir hunn dann elo einfach an der 
Prozedur vun der Cour des Comptes..., do ass 
de Médiateur bäigesat ginn, esou datt an Zu-
kunft och d’Konte vum Médiateur elo genau 
laut därselwechter Prozedur kontrolléiert ginn, 
wéi dat bei der Cour des Comptes de Fall ass. 
Dat ass déi éischt Ännerung, déi am Artikel 158 
virgeholl gëtt.
Déi zweet Ännerung, déi mer proposéieren, déi 
ass am Zesummenhang mat de Motiounen an 
de Resolutiounen. Do kommen zwou Ännerun-
gen. Déi Éischt ass, wat d’Recevabilitéit vun 
enger Motioun oder enger Resolutioun ube-
laangt. Bis elo war et de President, deen iwwert 
d’Recevabilitéit décidéiert huet. An do ass am 
Prinzip näischt méi hannendrukomm. Dat, wat 
de President do décidéiert huet, dat war esou 
décidéiert. Elo kënnt am Fong eng Phas han-
nendrun. Wann een d’Décisioun vum President 
contestéiert, da gëtt se un d’Presidentekonfe
renz weidergereecht, déi da finalement déci-
déiert, ob déi Motioun oder Resolutioun rece-
vabel ass oder net.
Am Fall, wou se recevabel ass, gëtt se dann un 
d’Membere vun der Chamber hei verdeelt. An 
da kënnt eppes Neies derbäi: Duerno, wann de 
Renvoi gemaach gëtt, sief et un d’Chamber 
oder un d’Regierung oder un eng Kommis-
sioun, wat d’Motiounen ubelaangt, oder un 
d’Chamber, un eng Kommissioun, wat d’Reso-
lutiounen ubelaangt, da muss bannent engem 
Délai vun dräi Méint déi Motioun oder déi Re-
solutioun op den Ordre du jour vun enger 
Séance publique hei vun der Chamber gesat 
ginn.
Dir wësst, datt mer an der Vergaangenheet 
dacks Motiounen oder Resolutiounen hei ge-
stëmmt hunn. Mir hu se iergendwéi transfe-
réiert a si sinn ni méi an de Plenum, an d’Plé-
nière zréckkomm. Also, an Zukunft kann dat 
net méi de Fall sinn. Duerno, wa se recevabel 
erkläert gi sinn, musse se an engem Délai vun 
dräi Méint op den Ordre du jour vun enger öf-
fentlecher Sitzung hei an der Chamber kom-
men.
Dat sinn déi zwou Propositiounen, déi d’Regle-
mentskommissioun eestëmmeg ugeholl huet 
an Iech recommandéiert, se och hei unzehue-
len.
Merci.

yw  Plusieurs voix.- Très bien!

yw  M. le Président.- Merci dem Här 
Gibéryen. Ech mengen, dat war alles méi wéi 
kloer. Da kënne mer...
D’Madame Brasseur. Jo, wann ech gelift.
Discussion générale

yw  Mme Anne Brasseur (DP).- Här President, 
ech wollt just awer eng Remarque maachen 
iwwert d’Prozedur, déi mer hei ageschloen 
hunn. Gëschter huet d’Reglementskommis-
sioun dee Changement vum Reglement uge-
holl. Mir hunn awer gläichzäiteg schonn als 
Budgetskontrollkommissioun no deem neie Re-
glement missen d’Prozedur approuvéieren. Mir 
maachen dat awer elo eréischt haut.
Ech fannen, dass mer do, wat d’Prozedur ube-
laangt, vläicht net grad genee esou pingeleg 
sinn, wéi mer dat am Fong misste sinn. Et wier 
besser gewiescht, mir hätten d’Reglement 
éischter ugeholl an da wier d’Bugetskontroll
kommissioun dermat chargéiert ginn. Hei hu 
mer e bëssen e Raccourci geholl.
Ech wollt soen, dass d’Budgetskontrollkommis-
sioun awer e Rapport den Donneschdeg wäert 
virleeë mat enger Resolutioun, fir déi Konten 
och vum Médiateur ze approuvéieren. Mä ech 
hätt mer wierklech gewënscht, wa mer hei ons 
Zäit ginn hätten, fir dat dans l’ordre ze maa-
chen, an net hei dans le désordre. Dat huet 
awer selbstverständlech näischt och mam 
Rapporteur ze dinn, deen ons elo dee Chan-
gement vun dem Reglement virgedroen huet.

yw  M. le Président.- Här Rapporteur.

yw  M. Gast Gibéryen (ADR), rapporteur.- 
Merci, Här President. Ech mengen, dat wat 
d’Madame Brasseur do seet, dat ass richteg. 
Ech mengen, mir waren eis alleguer bewosst, 
datt dat am Fong schonn an der Praxis esou 
applizéiert ginn ass, ouni datt et an eisem Re-
glement stoung. An duerfir hu mer trotzdeem 
gekuckt, datt mer et elo an d’Reglement kréien, 
ier et den Donneschdeg hei an der Chamber 
awer offiziell décidéiert gëtt.

yw  M. le Président.- Merci.
Da géife mer ofstëmmen, fir d’Éischt iwwert 
deen éischten Ännerungsvirschlag, nämlech 
den 6386.
Vote sur la proposition de modification 
6386 du Règlement de la Chambre des Dé-
putés
D’Ofstëmme fänkt un. Fir d’Éischt déi per-
séinlech Stëmmen. De Vote par procuration.
De Vote ass ofgeschloss an d’Propositioun ass 
ugeholl.
La proposition de modification 6386 est adoptée 
à l’unanimité des 60 votants.
Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden (par 
Mme Christine Doerner), Lucien Clement, Mme 
Christine Doerner, MM. Emile Eicher, Félix Eischen, 
Mme Marie-Josée Frank, MM. Léon Gloden (par 
Mme Nancy Arendt), Norbert Haupert, Ali Kaes, 
Marc Lies, Mme Martine Mergen, MM. Paul-Henri 
Meyers, Laurent Mosar, Marcel Oberweis, Gilles 
Roth, Jean-Paul Schaaf, Mme Tessy Scholtes, MM. 
Marc Spautz, Robert Weber, Lucien Weiler, Ray-
mond Weydert, Serge Wilmes et Michel Wolter;
MM. Marc Angel, Alex Bodry (par M. Ben 
Scheuer), Mme Claudia Dall’Agnol, MM. Fernand 
Diederich, Georges Engel, Ben Fayot, Claude Haa-
gen, Jean-Pierre Klein, Lucien Lux, Mme Lydia 
Mutsch, MM. Roger Negri, Ben Scheuer et Roland 
Schreiner;
MM. André Bauler, Eugène Berger (par M. Xavier 
Bettel), Xavier Bettel, Mme Anne Brasseur, MM. 
Fernand Etgen, Alexandre Krieps, Claude Meisch, 
Mme Lydie Polfer et M. Carlo Wagner;
MM. Claude Adam, François Bausch, Félix Braz, 
Camille Gira, Henri Kox (par M. Claude Adam), 
Mmes Josée Lorsché et Viviane Loschetter;

MM. Jean Colombera, Gast Gibéryen, Jacques-
Yves Henckes et Fernand Kartheiser;
M. Serge Urbany.
Da kéime mer elo nach zum zweeten 
Ännerungsvirschlag, d’Nummer 6429.
Vote sur la proposition de modification 
6429 du Règlement de la Chambre des Dé-
putés
Och hei geet d’Ofstëmmen un. Fir d’Éischt déi 
perséinlech Stëmmen. De Vote par procuration. 
De Vote ass ofgeschloss.
Och dësen Ännerungsvirschlag ass mat 60 Jo-
Stëmmen ugeholl.
Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden (par 
M. Marcel Oberweis), Lucien Clement, Mme 
Christine Doerner, MM. Emile Eicher, Félix Eischen, 
Mme Marie-Josée Frank, MM. Léon Gloden (par 
M. Félix Eischen), Norbert Haupert, Ali Kaes, Marc 
Lies, Mme Martine Mergen, MM. Paul-Henri 
Meyers, Laurent Mosar, Marcel Oberweis, Gilles 
Roth, Jean-Paul Schaaf, Mme Tessy Scholtes, MM. 
Marc Spautz, Robert Weber, Lucien Weiler, Ray-
mond Weydert, Serge Wilmes et Michel Wolter;

MM. Marc Angel, Alex Bodry (par M. Roger Ne-
gri), Mme Claudia Dall’Agnol, MM. Fernand Die-
derich, Georges Engel, Ben Fayot, Claude Haagen, 
Jean-Pierre Klein, Lucien Lux, Mme Lydia Mutsch, 
MM. Roger Negri, Ben Scheuer et Roland Schrei-
ner;

MM. André Bauler, Eugène Berger (par M. Xavier 
Bettel), Xavier Bettel, Mme Anne Brasseur, MM. 
Fernand Etgen, Alexandre Krieps, Claude Meisch, 
Mme Lydie Polfer et M. Carlo Wagner;

MM. Claude Adam, François Bausch, Félix Braz, 
Camille Gira, Henri Kox (par M. Claude Adam), 
Mmes Josée Lorsché et Viviane Loschetter;

MM. Jean Colombera, Gast Gibéryen, Jacques-
Yves Henckes et Fernand Kartheiser;

M. Serge Urbany.

Domadder wäre mer dann um Enn vun eiser 
Sitzung ukomm. D’Chamber kënnt muer nees 
um zwou Auer zesummen.

D’Sitzung ass opgehuewen.

(Fin de la séance publique à 17.04 heures)


